
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋԵՎ «ՍԵՅՍՄԻԿ ԱՆՎՏԱՆԳՈՒԹՅԱՆ ԲԱՐԵԼԱՎՄԱՆ ԾՐԱԳԻՐ (ԼՐԱՑՈՒՑԻՉ ՖԻՆԱՆՍԱՎՈՐՈՒՄ)» ՎԱՐԿԱՅԻՆ ՀԱՄԱՁԱՅՆԱԳԻՐԸ ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	13.12.2023թ.

	
	N 1111/65545-23

	Հայաստանի Հանրապետության և Ասիական զարգացման բանկի միջև «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագիրը (այսուհետ՝ Համաձայնագիր) ստորագրվել է 2023 թվականի նոյեմբերի 27-ին:
«Սեյսմիկ անվտանգության բարելավման ծրագիրն» օժանդակում է ՀՀ պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագրին, որը հանդիսանում է Աղետների ռիսկի նվազեցման Հայաստանի ազգային ռազմավարության հիմնական ուղենիշերից մեկը: 
Հայաստանի Հանրապետությունը, որպես ՄԱԿ անդամ երկիր, 2015 թվականին միացել է աղետների ռիսկի նվազեցման Սենդայի 2015-2030 թթ. գործողությունների ծրագրին, որը սահմանում է աղետների ռիսկի նվազեցման բնագավառում պետությունների կողմից անհրաժեշտ ոլորտային և միջոլորտային նպատակաուղղված գործողություններ՝ տեղական, ազգային, տարածաշրջանային և գլոբալ մակարդակներում: Ծրագիրն ընդգծում է դպրոցներում և կրիտիկական այլ ենթակառուցվածքներում աղետների ռիսկի կանխարգելման և նվազեցման կառուցվածքային, ոչ կառուցվածքային և ֆունկցիոնալ միջոցառումների միջոցով հանրային ներդրումների կարևորությունը։
Ծրագիրն իրականացնելու նպատակով ԱԶԲ-ն համաձայնել է իր սովորական կապիտալ միջոցներից Հայաստանին տրամադրել վաթսունվեց միլիոն հարյուր հազար եվրոյի (€66,100,000) չափով վարկ:
Համաձայնագիրն ուժի մեջ է մտնում դրա 5-րդ՝ Ուժի մեջ մտնելը հոդվածով սահմանված կարգով.
Կետ 5.01. Վարկային կանոնակարգերի 10.04 կետի նպատակներով սույն Վարկային համաձայնագիրն ուժի մեջ է մտնում սույն Վարկային համաձայնագրի ամսաթվից 90 օր հետո:
Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից Հայաստանի Հանրապետության և Ասիական զարգացման բանկի միջև «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագրի վավերացումը կամ հաստատումը նպատակահարմար է։

	Ընդունվել է ի գիտություն:

	2. Արդարադատության նախարարություն
	15.12.2023թ.

	
	N /14.2.2/52548-2023

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. Ֆինանսների նախարարություն
	20.12.2023թ.

	
	N 
Ն/5-2/24519-2023

	Հայաստանի Հանրապետության (Վարկառու) և Ասիական զարգացման բանկի (Բանկ) միջև 2023թ․ նոյեմբերի 27-ին ստորագրված «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագրի (Համաձայնագիր) համաձայն՝ Բանկը համաձայնում է  Վարկառուին տրամադրել 66.1 մլն եվրո գումարի չափով վարկավորում հետևյալ պայմաններով.
· Վարկային միջոցների մասհանման վերջնաժամկետ՝ 30.09.2027թ.,
· Վարկի տոկոսադրույքի տեսակ՝ լողացող,
· Վարկի տարեկան տոկոսադրույք՝ 6 ամսյա EURIBOR + 0.5% մարժա + 0.3% (մարման հավելավճար): Մարման հավելավճարը կախված է վարկի միջին ժամկետայնությունից և ԱԶԲ-ի կողմից զարգացող երկրների դասակարգման և աստիճանակարգման քաղաքականության մեթոդաբանության համաձայն դասակարգված երկրի ենթախմբից: 12.12.2023թ. դրությամբ 6 ամսյա EURIBOR-ը կազմել է 3.96%:
· Պարտավորության վճար՝ տարեկան 0.15% դրույքաչափ, հաշվարկվում է վարկի չմասհանված գումարի նկատմամբ, հաշվարկման սկիզբ է համարվում պայմանագրի ստորագրման ամսաթվից հետո 60-րդ օրը, վճարվում է կիսամյակային կտրվածքով, տոկոսավճարների վճարման հետ միաժամանակ,
· Վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա հունվարի 15-ին և հուլիսի 15-ին,
· Վարկի ժամկետ՝ 22 տարի, 
· Վարկի մարման ժամկետ՝ 7 տարի, 
· Վարկի արտոնյալ ժամկետ՝ 15 տարի 
· Մայր գումարը ենթակա է մարման հետևյալ ժամանակացույցով` 15.01.2039թ.-ից մինչև 15.01.2045թ. յուրաքանչյուր մարման մասնաբաժինը` 7.142857%, իսկ 15.07.2045 թվականի վերջին մարումը` 7.142859%,
· Վարկառուն ցանկացած ժամանակ կարող է դիմել ԱԶԲ-ին` խնդրելով կատարել վարկավորման պայմանների հետևյալ փոփոխությունները`
1.	փոխարկել ամբողջությամբ կամ մասնակիորեն վարկի օգտագործված և չմարված գումարի կամ չմասհանված գումարի արժույթը Բանկի համար ընդունելի մեկ այլ արժույթի,
2.	փոխարկել վարկի օգտագործված և չմարված գումարի կամ դրա մի մասի տոկոսադրույքը լողացողից ֆիքսվածի և հակառակը:

	Ընդունվել է ի գիտություն:

	4. Տարածքային կառավարման և ենթակառուցվածքների նախարարության Պետական գույքի կառավարման կոմիտե
	20.12.2023թ.

	
	ԳՍ/16․2/39181-2023

	[bookmark: _GoBack]Հանրապետության ու Ասիական զարգացման բանկի միջև 2023 թվականի նոյեմբերի 27-ին ստորագրված «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:





